
In folslein byld mei it sinjaal út VIA Signaal (STAR) en de analyzes yn VIA Statistiek 

(BRON).

Mei yngong fan 2013 spylje ferskate feroarings yn de ûngelokkenregistraasje. Ien feroaring is no ek 

sichtber yn it BRON-bestân 2013, dat sûnt ein augustus yn VIA Statistiek beskikber is.

Heger tal ûngelokken

Ferline jier is de plysje de ferkearsûngelokken oars registrearjen gien. Dat wol sizze dat de plysje fan elk 

ferkearsûngelok dêr’t se by oanwêzich west hat in KenmerkenMeldingPlus makket. De 

Meldkeamerûngelokken (=KenmerkenMeldingen) wurde dêrby oanfolle (=Plus) mei skaaimerken fan 

belutsenen dy’t troch de plysje op lokaasje sammele binne. Dêrtroch is it mooglik dizze ûngelokken op te 

nimmen yn it ‘tradisjonele’ folsleine ûngelokkenbestân. Hjirtroch ûntstiet in better sicht op de oantallen 

en typen ferkearsûngelokken. Yn ferliking mei 2012 binne, lanlik sjoen, yn 2013 rom fjouwer kear safolle 

‘folsleine’ ûngelokken yn de database opnommen en hast twa kear safolle slachtofferûngelokken 

(hjirtroch sakket dus it tal Meldkeamerûngelokken yn it bestân). De nije registraasjefoarm is yn de rin fan 

2013 by de plysje ynfierd. Dêrtroch binne oer de lêste trije moannen fan it jier de measte gegevens 

beskikber.

Noch beheinde folling

No docht bliken dat in part fan de gegevens noch net de winske folling hat. Soms ûntbrekt bygelyks de 

ferfierwize en in oare kear is de tadracht net bekend. Dochs woene wy jo dizze gegevens net ûnthâlde. In 

gefolch hjirfan is dat by de ûngelok-omstannichheid ‘Aard’ mear ûngelokken as earder de omskriuwing 

‘Onbekend’ krigen hawwe en by Manoeuvre it fjild ‘Overige’. Yn de troch VIA ôflaate ‘Botspartners’ en 

‘Veroorzaker’ is foar sokke situaasjes de omskriuwing ‘Onbekend’ tafoege. It is wichtich om hjir yn jo 

analyze rekken mei te hâlden.

Ferbettering

Binnen it STAR-inisjatyf wurdt wurke oan fernijings yn de ûngelokkenregistraasje mei as doel in folsleiner 

byld te krijen fan de ferkearsûngelokken yn kwaliteit en kwantiteit. It tal ûngelokken is dus flink stegen, 

allinnich de folling fan de registraasje fertsjinnet ferbettering. Tegearre mei de plysje is VIA it trajekt 

ynslein om de kommende perioade de kwaliteit fan de registraasje te ferbetterjen. Yn oerlis mei RWS sil 

besjoen wurde hoe’t de gegevens yn BRON opnommen wurde kinne, sadat der wer stabile jiersifers 

beskikber binne. De earste wichtige stap is set, it is no tiid foar de folgjende.

BRON & STAR database

It BRON-bestân fan RWS, mei de funksje jierliks oersjoch te jaan fan de ferkearsûngelokken, bliuwt dus 

bestean. RWS fiert dêrfoar de nedige kontrôles en oanpassings yn it bestân troch. Jo hjoeddeistige 

abonnemint, mei as doel (detail) analyzes út te fieren, bliuwt dan ek gewoan beskikber en wichtich foar jo 

belied.

Oanfoljend op de database mei histoaryske jiersifers stiet it hjoeddeistige VIA Signaal mei de aktuele 

ûngelokkengegevens (STAR). It giet om in ienfâldich te betsjinjen programma dêr’t de aktuele 

ûngelokkengegevens fan it rinnende jier (no 2014) yn opnommen wurde. De brûkers krije elke kear as der 

wer nije sifers tafoege binne in berjocht. It doel is it sinjalearjen fan oandachtspunten.

